
                                                          KËSHILLI BASHKIAK
                                                          V E N D I M 
                                                 Nr.108, datë 25.10.2019
PËR
MIRATIMIN E RAPORTIT PËRFUNDIMTAR TË KOMISIONIT TË NEGOCIMIT I NGRITUR SIPAS VENDIMIT NR. 146, DATË 15.11.2018 TË KËSHILLIT BASHKIAK DHE PËRCAKTIMIN MBI KUSHTET DHE KRITERET E SHKËMBIMIT TË NDËRTESAVE NË PRONËSI TË BASHKISË TIRANË ME SUBJEKTIN ZHVILLUES “ARLIS NDËRTIM” SHPK DHE AUTORIZIMIN E KOMISIONIT PËR PËRFSHIRJEN NË NEGOCIMIN DHE PASURITË 1/190-ND DHE 1/158-ND
Në mbështetje të nenit 8, pika 2, nenit 9, pika 1, nënpikat 1.1 shkronja “b” dhe 1.2, shkronjat “a” dhe “c”, nenit 54, shkronja “e/1”, nenit 55, pikat 3 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 7850, datë 29.07.1994 “Kodi Civil i Republikës së Shqipërisë”, të ndryshuar; ligjit nr. 8744, datë 22.02.2001, “Për transferimin e pronave të paluajtshme publike të shtetit në njësitë e qeverisjes vendore”, të ndryshuar; vendimit nr. 285, datë 21.05.2018, të Këshillit të Ministrave “Për kalimin e disa pronave, në pronësi të Bashkisë Tiranë, të Njësisë Administrative Tiranë, me vendndodhje në zonat kadastrale 8350, 8230, 8360, 8250”, Memos me nr. Prot.6683/12, datë 24.05.2019, me objekt “Informacion mbi përfundimin e procedurës në zbatim të urdhrit nr.6683, datë 08.02.2019 “Për ngritjen e Komisionit të Negocimit për kushtet dhe kriteret e shkëmbimit me subjektin zhvillues “Arlis Ndërtim” shpk i cili ka shprehur interesin që të bashkëpunojnë me Bashkinë Tiranë për përfshirjen në zhvillim të ndërtesës në pronësi të saj, ndodhur në zonën kadastrale nr.8250 ZK”, të ndryshuar, nga Komisioni i Posaçëm i Negocimit, në vijim të shkresës nr. 38115/1, datë 17.10.2019 të këshillit bashkiak me anë të së cilës përcillet kërkesa dhe dokumentacioni i subjektit “Arlis Ndërtim” shpk, për vijimin e procedurës, përfshirjen në negocim edhe të dy pasurive të tjera dhe paraqitjen e tyre pranë këshillit bashkiak, me propozim të Kryetarit të Bashkisë, 
                                                             KËSHILLI BASHKIAK

V E N D O S I:
1. Miratimin e raportit përfundimtar të komisionit të negocimit për kushtet dhe kriteret e shkëmbimit me subjektin zhvillues “Arlis Ndërtim” shpk, për të bashkëpunuar me Bashkinë Tiranë, sipas vendimit nr. 146, datë 15.11.2018 të këshillit bashkiak “Për miratimin e nisjes së procedurave të negocimit midis  Bashkisë Tiranë dhe subjektit “Arlis-Ndërtim” shpk, për ndërtimin e një godine disa katesh në funksion dhe favor të Bashkisë Tiranë, në shkëmbim të lirimit të ndërtesës në pronësi të Bashkisë Tiranë të ngritur  mbi truall  me pronar privat, zona kadastrale 8250”.
2. Autorizimin e komisionit të negocimit i ngritur sipas vendimit nr. 146, datë 15.11.2018 të këshillit bashkiak dhe urdhrit nr. 6683, datë 08.02.2019 të kryetarit të bashkisë “Për ngritjen e komisionit të negocimit për kushtet dhe kriteret e shkëmbimit me subjektin zhvillues “Arlis Ndërtim, i cili ka shprehur interesin që të bashkëpunoj me bashkinë Tiranë për përfshirjen në zhvillim të ndërtesës në pronësi të saj, ndodhur në zonën kadastrale 8250”, të përfshijë në negocim dhe pasuritë 1/190-ND dhe 1/158-ND në procedurën negociuese midis Bashkisë Tiranë dhe subjektit “Arlis Ndërtim” shpk. Pasuria 1/190-ND, përfshihet në zhvillim vetëm për pjesën e ndërtesës, pasuria truall nuk do të përfshihet dhe nuk do të preket nga ndërtimi i ri.
3. Ngarkohet komisioni i negocimit për përfundimin e kësaj procedure dhe përgatitjen e raportit përfundimtar brenda një afati prej jo më shumë se 30 ditësh.
4. Ngarkohet komisioni i negocimit, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit dhe Drejtoria e Përgjithshme e Menaxhimit Financiar për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, të ndryshuar.

